
shivabhaktalakShaNam by ShridharavenkatArya

ஶ்ரீ ஶ்ரீத⁴ரவேங்கடார்யக்ரு’தௌ ஶிவப⁴க்தலக்ஷணம்

ஶிவாப்⁴யாம் நம: ।
அத² ஶிவப⁴க்தலக்ஷணம் ப்ராரம்ப:⁴ ।
நாத² த்வதீ³யமபி⁴தா⁴நமுபாஶ்ரிதாநாம்

க்ரோத⁴ஸ்மராதி³க குவ்ரு’த்திபிஶாசிகாபி:⁴ ।
ஆபி:⁴ கத²ம் பரிப⁴வோ ப⁴க³வந்நமீஷாம்

அந்தர்நிஷீத³தி ப⁴வாந் க²லு ஶூலபாணி: ॥ 1॥
த³ர்பஸ்மரப்ரப்⁴ரு’திதா³வவித³ஹ்யமாநம்

லோகம் விலோக்ய க்ரு’பயேஶ க்ரு’பாம் தவாஸ்மிந் ।
வாஞ்ச²ந்தி யாந்தி ச முத³ம் வயமேததா³பத்
த்யக்தா: கிலேதி ஶரணீக்ரு’த தாவகாக்²யா: ॥ 2॥

காயஸ்ய ஹேயநிதி⁴தாம் ம்ரு’திருக்³ஜரார்த்யா-
த்³யாநந்த்யமப்யலமவேத்ய விமுக்தஸர்வா: ।

ஶம்போ⁴ சரந்தி விருஜஸ்த்வயி ப³த்⁴த³பா⁴வா:
யே ஸாத³ராஸ்தவ ஹி நாம்நி மஹாநுபா⁴வா: ॥ 3॥

த்வந்நாமகீர்தநவரௌஷத⁴மாஶ்ரிதேऽஸ்மிந்
அஸ்மை க²லு ஸ்மரஹர ஸ்வத³ஸே த்வமேக: ।

அந்யத்து கிஞ்சித³பி ந ஸ்வத³தே ததே³தத்
ஆக²ண்ட³லஸ்ய பத³மஸ்து விதே: ⁴ பத³ம் வா ॥ 4॥

ஆகாங்க்ஷிதும் கமலஜாதி³பி⁴ரப்யலப்⁴யம்
ஆப்துஞ்ச தந்நிருபஹத்யத² வர்திதுஞ்ச ।

ஸந்மௌளிலாளநபத³ம் பத³மீஶ தே கிம்
கௌ³ரீஶ யே த்வத³பி⁴தா⁴ நரதாஸ்தத³ந்யே ॥ 5॥

ஏகம் ப⁴வத்³ப⁴ஜநமேவ ஸுக²ம் தத³ந்யத்
ஆர்த்யாத்மகம் ஸகலமேததி³தி ப்ரபோ³த்³து⁴ம் ।

ஸ்தா²தும் ச முக்தஸகலம் ப⁴வதே³கதாநம்

ஈஶாஸ்த ஏவ ஶிவ யே தவ நாம்நி ஸக்தா: ॥ 6॥
து:³கா²த்மகத்வமகி²லஸ்ய தவாதிவேலா-
நந்தா³த்மதாஞ்ச ஸமவேத்ய ஜ²டித்யஶேஷம் ।

த்யக்த்வாऽநலார்த வபுஷ:ஸரஸீவ ஶம்போ⁴
த்வய்யாபதந்தி ஸமுபாஶ்ரித தாவகாக்²யா: ॥ 7॥

ஆக்²யாபராஸ்தவ விபோ⁴ ப⁴வதா³த்மகத்வம்
அஸ்யாகி²லஸ்ய தவ சித்ஸுக²ரூபதாஞ்ச ।

ஆபு³த்⁴த்³ய ப³த்⁴த³ஹ்ரு’த³யாஸ்தவ ஶர்ம
விந்த³ந்த்யந்த: கிமப்யக³ணித த்³ருஹிணாதி³போ⁴கா:³ ॥ 8॥

த்³வேஷ்ய ப்ரியாதி³ஸகலம் ப⁴வதீ³யரூபம்
பு³த்⁴த்³வா த்வயி ப்ரணயத: ப்ரணயார்த்³ரத்³ரு’ஷ்ட்யா ।

பஶ்யந்த ஏதத³வலம்பி³த தாவகாக்²யா:
பஶ்யல்லலாட விசரந்தி ஜக³த் புநந்த: ॥ 9॥

ராகா³தி³க்ரு’த்³விவித⁴மேஷ மஹாநட:

க²ல்வாந்ரு’த்யதீத்த²மிதி தத்த்வத்³ரு’ஶேக்ஷமாணா: ।
க்ஷோப⁴ம் ந யாந்தி த³த⁴தே ச முத³ம் ஸ்மரந்த:
த்வத்³வைப⁴வம் த்வத³பி⁴தா⁴ந நிப³த்³த⁴பா⁴வா: ॥ 10॥

ஶம்போ⁴ கத²ம் நு சதுராஸ்தவ நாம்நி ஸக்தா:
ஶஶ்வத்க்ரு’தேऽப்யபத³ ஏவ பராப⁴வேऽந்யை: ।

அஸ்தோத்³யமா: ப்ரதிக்ரு’தாவபயாத்வமீஷாமேஷா
கதா³ऽऽர்திரிதி தேஷு த³யாம் வஹந்தி ॥ 11॥

த்வந்நாமதே⁴யஸிகாஸ்தருணேந்து³மௌளே
து:³க²ம் ந யாந்தி கிமபீதி ஹி வாத³மாத்ரம் ।

தேऽமீ கில ஸ்வவிபதீ³வ வஹந்தி து:³க²ம்
த்³ரு’க்³கோ³சரம் வ்ரஜதி து:³கி²நி ஜந்துமாத்ரே ॥ 12॥

ஸர்வத்ர வத்ஸலதயா த்வத³வேக்ஷயா சோ-
தா³ரா மஹாந்த இதி தீ⁴நிக³ளேந முக்தா: ।

ப்ரேம்ணா க²லு த்வயி விபோ⁴ த்ரு’ணிதாகி²லார்தா:²
த்வந்நாமதே⁴யரஸிகா: க்ரு’திநோ ஜயந்தி ॥ 13॥

நாத² த்வதீ³க்ஷணவஶாத³கி²லேஷ்வமீஷு
ந க்வாப்யகௌ³ரவத்³ரு’கா³த்மநி து ப்ரகாமம் ।

நைச்யக்³ரஹஸ்த்வயி து ரக்திரநர்க³ளேதி
க்வாதீ⁴தவந்த இத³மாத்³ரு’த தாவகாக்²யா: ॥ 14॥

அத்யுந்நதிம் விதரதீதி யதோ²ऽதிவேலம்
அஸ்யாஶ்சகாஸ்தி ஶிவ தாவகநாம்நி ஸக்தே: ।

ஆக்²யாயதாம் கிமியமாதநுதே நிதாந்தம்
ஆநம்ரமேதமகி²லேஷு சராசரேஷு ॥ 15॥

த்வந்நாமகீர்தநஜுஷோऽநிஶமேகதாநா:
த்வத்ஸேவநம் வித³த⁴தோऽபி ந தத்ர த்ரு’ப்திம் ।

விந்த³ந்தி ஹந்த ஸதி விக்⁴நலவே ப⁴வந்தி
வஹ்நிப்ரவேஶ இவ து³ஸ்ஸஹதாபபா⁴ஜ: ॥ 16॥

அஸ்தஸ்ப்ரு’ஹம் முநிமஹம் ஸமத³ர்ஶநம் ஸ-

மந்வேமி தச்சரணபத்³மரஜோபி⁴லாஷாத் ।
இத்யாதி³ தாக்ககி³ராம் கி³ரிஶாஸ்பத³ம் த்வத்

ஆக்²யாபரா: புநரமூநவிதும் க்ஷம: க: ॥ 17॥
த்வத்ஸௌஹ்ரு’தா³தி³ஸுகு³ணாம்ரு’தஶீதளாஸ்த்வத்

ஆக்²யாபரா இதி தவேஶ யஶோऽபி⁴கோ³ப்தும் ।
அஸ்மாநபி த்வத³பி⁴தா⁴ந ஜுஷோ ஜுஷஸ்வ

ஸ்வச்ச²ம் யஶஸ்தத³பதே³ நநு மாऽபநைஷீ: ॥ 18॥
க்ரோத⁴ஸ்மராத்³யுபஶமம் த்வயி ராகி³தாஞ்ச

தே³ஹீஶ மே ந யதி³ மே ஶ்வமுகே²ப்⁴ய ஏப்⁴ய: ।
கிம் பே⁴த³கம் த்வத³பி⁴தா⁴ம் மம க்³ரு’ஹ்ணதோऽஸ்ய

ப²ல்கு³ஸ்தி²திஸ்த்வத³யஶோப⁴ரஹேதுரேஷா ॥ 19॥
த்வந்நாமகீர்தந ஸுதா⁴ரஸதா⁴ரயாऽஸ்த-
விச்சே²த³யா ப்⁴ரு’ஶவிஶ‍்ரு’ங்க²லஸௌஹிதீக: ।

வேத்³யாந்தராண்யகலயந் விசராணி ஸோऽஹம்
ஶாந்த: கதா³ ஶஶிவதம்ஸ தவ ப்ரஸாதா³த் ॥ 20॥

மத்ப்ராணவல்ல்ப⁴ மதீ³யநிதே⁴ மதா³த்மந்
ஸாம்ப³ ப்ரபோ⁴ ஶிவ ஶஶாங்கவிபூ⁴ஷணேதி ।

த்வந்நாமதீ³வ்யத³ம்ரு’தோத³தி⁴வீசிடோ³ளா-
ந்தோ³ளைர்விதே⁴ஹி விருஜம் க்ரு’பயா விபோ⁴ மாம் ॥ 21॥

இதி ஶ்ரீ ஶ்ரீத⁴ரவேங்கடேஶார்ய க்ரு’திஷு ஶிவப⁴க்தலக்ஷணம் ஸம்பூர்ணம் ।

